
				এই পাতাটির মুদ্রণ সংশোধন করা প্রয়োজন। 
❖9ህሥbሆ · ঐতিহাসিক চিত্র।
তিনি হিন্দুদিগকে ছাটিয়া ফেলিয়া দ্বিতীয় স্পর্শশুন্য মোগলরাজ্যের প্রতিষ্ঠা করিতে লাগিলেন। নানারূপে হিন্দুদের উপর উৎপীড়ন আরম্ভ করিলেন। তখন আবার ভারতবর্ষ একটা প্ৰকাণ্ড সামরিক শিবিরে পরিণত হইল। ভারত-রাজলক্ষ্মী চঞ্চল হইলেন । আরংজেব বিধৰ্ম্মীদের উপর উৎপীড়ক জিজিয়া করি বসাইলেন। জিজিয়া হিন্দুদের সকল সম্পত্তির উপর হাজারকরা ৬০ টাকা এবং ইউরোপীয় ও অন্য খৃষ্টানদের ব্যবসায়ের উপর শতকরা ১০ দেড় টাকা হারে নিৰ্দ্ধিারিত হইল।
সুলতান আজিম বঙ্গদেশ ত্যাগ করিলে নবাব সায়েস্তা খাঁ আবার সুবাদার হইয়া আসিলেন। তিনি আসিয়াই দেশে জিজিয়া চালাইলেন। ইংরাজ কোম্পানির হুগলিস্থ কৰ্ম্মচারীদিগের নিকটও এই করের দাবি করা হইল, র্তাহার এই নূতন কর দিতে অস্বীকার করিলেন ; শেষে নবাবের ব্যবহারার্থ কয়েকটি পারস্য দেশীয় অশ্ব দিয়া অব্যাহতি পাইলেন।
ভারতবর্ষের ভিন্ন ভিন্ন প্রদেশে নূতন সুবাদার আসিলেই ইষ্ট ইণ্ডিয়া কোম্পানিকে নূতন করিয়া নিষ্কর ব্যবসায় চালাইবার আদেশ লইতে হইত। ইহাতে পরিশ্রম ও ব্যয়ভূষণ ছিল। এই ঝঞ্চাট একবারে মিটাইবার জন্য কোম্পানি সম্রাটের দরবারে একজন কৰ্ম্মচারী পাঠাইয়াছিলেন । তাহার চেষ্টার বলে সম্রাটের নিম্নলিখিত নূতন ফারমান বাহির হইল এবং ঐ ফারমান ইংরাজি ১৬৮০ সালের ৮ জুলাই তারিখে হুগলিতে আসিল ।
হিজিরা ১০৯১ ( ইংরাজি ১৬৮০ সাল )
ঈশ্বরের নামে প্ৰদত্ত
সুরাটের বর্তমান ও ভাবী শাসনকর্তৃগণ, র্যাহারা বাদশাহের অনুগ্ৰহ কামনা রাখেন, তঁহাদের প্রতি আগে

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ২৩:০৬টার সময়, ৩ জুন ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

